
E Fasnachts-Fan-Marsch
ZÄMME SINN MIR STARK

D Wält die seht e huffe Mischt
ob d Anektierig vo dr Krim

dr Wladimir mit beeser Lischt
au Korruption in Ost-Schwerin
und d Hungersnot im Südsudan

e Steinigung in Kenia
Menschehandel z Pakistan

und Terror in Nigeria

Zämme gege die Regime
s Fleisch holsch nit bim Abdul Qudus

und s Heizeel nimm vom Ibrahim
no git s halt Kääs, anstatt däm Humus

Z Europa hett me e Verdacht
und losst sich uff e Niveau singge

in Dytschland kunnt d AFD an d Macht
z Ängland duet s em Starmer stingge
am Wiehnachtsmärt brucht s Barrière

fir Bombe-Yusuf, Mässer-Ali
d Pariser dien dr Louvre speere

und d Angscht zieht iberall y

Zämme stoot dr Bundesroot
duet sich am Rieme rysse

wenn d EU mit Sanktione droht
ka s Alice uns in d Kappe schysse

In dr Schwyz isch s nit so wie s sott
Schwingerkönig, dur e Gstellte

Palästina-Demos wärde zum Schafott
Zueständ grad wie bi de Kelte

Blatte liggt unter em Bärg begrabe
Sylveschternächt kasch nimme styre
dr FCB wird vo Lausanne gschlage

und die Junge dien weder suffe no fyre

Zämme entschaide, kain muess sich geniere
au wenn dr Aeschi maint s wurd nyt bringe

und sich vor em Root duet échauffiere
suuber mit Linggs-Kurz uff e Rugge schwinge

Au in dr Stadt bisch ganz konfus
’S Härzstigg wär e Quantesprung -

kunnsch ganz lycht vo Huus zu Huus’
sait d Esther und bemiet sich drum

z Birsfälde lädele isch passé
em Sepp im Porsche fählt dr Raiz

dr Blitzer dert het är nit gseh
e Rächnig git s und d Gmeind die frait s

Mir wänn bi all däm Haue, Stäche
positiv und freelig blybe

ys unseri Fraid vo kaim lo bräche
und s gniesse, wie mir s z Basel drybe

S isch wichtig ass mir dien zämme stoo
und die Sache aifach lön lo goo

ys begaischtere fir ebbis Famoses
zämme schaffe mir so Grosses

Zämme im Joggeli am Singe
e Glepfer daile ungeniert

no sehsch dr FCB wieder gwinne
kasch spyre wie s Stadion vibriert

Zämme Fasnacht mache, s luschtig ha
d Frau Fasnacht die verkindet froh:
‚S macht jede mit wo Fasnacht ka

drey Dag ruesse, loss d Sorge goo!’

Zämme an d Euro mit de Nati Dame
s isch e Fescht fir Gross und Glai

scho d Binggis zaige d Schwyzerfahne
gang go luege, blyb nit dehai

Zämme am Rhy e Obe gniesse
ab in d Badhose, s git e Schwumm

s wärde zwai, drey Hülse fliesse
so nimm di Zyg hösch und kumm

Zämme am ESC go fyre und danze
au wenn s nit di Musig isch, syg drby

no lueg aifach umme und lach dr an Ranze
mach s wie dr Hansjörg und s Rosmarie

S wär doch aigedlig gar nit so schwär
Kompromissfindig, ganz urschwyzerisch

wie bim Rütlischwur, lang isch s här
nur die alte Zepf mien jetzt vom Tisch

Drum wän mir an alli appelliere
und dä Fasnachts-Fan-Marsch zelebriere

egal ob Max, Miriam oder Mark
dängg draa: Zämme sinn mir stark!

D Ladäärne-Uusstellig uff em Minschterplatz und d 
Waage- und Reggwisyte-Uusstellig bi dr Kasäärne sin 

vom Määntig znacht bis am Mittwuch demoorge! Deert 
und an de Verkaufsständ (CINS) in dr Stadt ka men au 

alli Zeedel, Schnitzelbängg und d Blaggedde kaufe. 
Fasnacht für alli zum Kennelehre und Usprobiere.

Do findsch alli Informatione: jetzt-fasnacht.ch 

